
«Заң және тәртіп – қауіпсіз қоғам кепілі»

  

Шымкент қалалық көзі көрмейтін және әлсіз көретін азаматтарға арналған арнайы
кітапханасында танымдық-патриоттық іс-шара ұйымдастырылды.

  

Іс-шараға Шымкент қаласы Полиция департаменті Еңбекші ауданы Полиция
басқармасының қызметкерлері қатысып, құқық бұзушылықтардың алдын алу, қоғамдық
тәртіпті сақтау, азаматтардың құқықтары мен қауіпсіздігін қамтамасыз ету бағытындағы
қызметтері туралы ақпарат берді.

  

Кездесу барысында қатысушыларға заңды сақтау, құқықтық сауаттылықты арттыру,
қоғамдық тәртіпті сақтау және қауіпсіз қоғам қалыптастырудағы әр азаматтың
жауапкершілігі туралы түсіндірме жұмыстары жүргізілді. Полиция қызметкерлерімен
еркін форматта сұхбат ұйымдастырылып, қатысушылар өздерін қызықтырған сұрақтарын
қойды.

  

Іс-шараның мазмұнын толықтыру мақсатында тақырыпқа сай көрініс қойылып, құқық пен
тәртіптің қоғамдағы маңызын ашатын сахналық қойылым ұсынылды. Сонымен қатар,
патриоттық әндер орындалып, елге, Отанға деген сүйіспеншілікті арттыруға бағытталған
рухани-мәдени бөлім ұйымдастырылды.

